
Broj: 05/01-04-27823-47/20 VI 

Sarajevo, 25.08.2020. godine 
 
SKUPŠTINA KANTONA SARAJEVO 
         - o v d j e -  
n/r Mirza Čelik, predsjedavajući 
 
 
PREDMET: Odgovor na zastupničko pitanje zastupnice Neire Dizdarević, dostavlja se 

 
Zastupnica u Skupštini Kantona Sarajevo Neira Dizdarević, na 27. Radnoj sjednici Skupštine 

Kantona Sarajevo, održanoj dana 28.07.2020. godine, u okviru tačke Dnevnog reda 
''poslanička/zastupnička pitanja, inicijative i odgovori'', postavila je zastupničko pitanje, koje glasi: 

 
„Molim da mi dostavite kopiju svih akata koje je Ministarstvo prostornog uređenja, građenja i 

zaštite okoliša upućivalo Općini Trnovo i Kantonalnoj upravi za inspekcijske poslove vezano za 
prostorne planove, gradnju, sječu šume na prostoru planine Bjelašnica.“ 
 
ODGOVOR:  
 

Ministarstvo je dana 29.06.2018. godine od Kantonalne uprave za inspekcijske poslove zatražilo 
nadzor nad izradom prostorno-planskih dokumenata koji se odnose na područje Bjelašnica - Igman, 
zbog izostanka pribavljanja mišljenja ovog Ministarstva o potrebi vršenja strategijske procjene 
uticaja Regulacionog plana na okoliš prije donošenja odluke o pristupanju njegovoj izradi. (prilog 1 
– kompletna korespondencija sa Inspekcijom) 

Prvi zahtjev koji se odnosi na izdavanje okolinske saglasnosti za krčenje šume u cilju 
prenamjene zemljišta u građevinsko, Općina Trnovo je podnijela ovom Ministarstvu 15.08.2018. 
godine za zemljište koje se nalazi u sklopu Urbanističkog projekta “Poslovno-sportski centar 
Trnovo”. (prilog 2) 

Dana 28.11.2018. godine zaprimljen je novi zahtjev Općine Trnovo za izdavanje okolinske 
saglasnosti za krčenje šume u cilju prenamjene zemljišta koje se takođe nalazi  u sklopu 
Urbanističkog projekta “Poslovno-sportski centar Trnovo”. Dana 06.12.2018. godine Općina 
Trnovo je obaviještena da je obveznik pribavljanja okolinske dozvole, te da u zahtjev za izdavanje 
okolinske dozvole treba uključiti i zemljište za koje je, na osnovu zahtjeva od 15.08.2018. godine, 
utvrđeno da ista nije potrebna. (prilog 3 – korespondencija sa Općinom u predmetu broj 05-23-
16767/18) 

Dana 12.12.2018. godine zaprimljen je zahtjev Općine Trnovo za izdavanje okolinske 
saglasnosti za krčenje šume na zemljištu u sklopu Urbanističkog projekta “Bjelašnica II faza” 
(prilog 4 – korespondencija sa Općinom u predmetu broj 05-23-17380/18), a 11.01.2019. godine 
zahtjev za izdavanje okolinske saglasnosti za krčenje šume na zemljištu u sklopu Urbanističkog 

projekta “Bjelašnica I faza”. (prilog 5 – korespondencija sa Općinom u predmetu broj 05-23-
491/19)  

Nakon posljednjeg zahtjeva konstatovano je, da se urbanistički projekti “Poslovno-sportski 
centar Trnovo”, “Bjelašnica I faza” i “Bjelašnica II faza”, na koje se odnose zahtjevi, nalaze u 
obuhvatu Regulacionog plana “Sportsko-rekreaciono područje Bjelašnica”, za koji je u toku izrada 
izmjena i dopuna po skraćenom postupku („Službene novine Kantona Sarajevo“ broj 48/17). 

Ministarstvo se dana 30.01.2019. godine ponovo obratilo Kantonalnoj upravi za inspekcijske 
poslove za hitno okončanje inspekcijskog nadzora, budući da nikada nismo dobili cjelovit odgovor 
na naš zahtjev. Dopis smo poslali i Općini Trnovo i Zavodu za planiranje razvoja Kantona Sarajevo 
na znanje. U Ministarstvu je dana 11.02.2019. godine zaprimljena Informacija Kantonalne uprave 
za inspekcijske poslove, a budući da je bilo nejasno da li je to odgovor na dopis od 30.01.2019. 
godine, ponovo smo im se obratili dana 20.02.2019. godine zahtjevom za preciznu informaciju o 
poduzetim koracima vezanim za traženi inspekcijski nadzor nad prostorno-planskim dokumentima. 
(prilog 1) 

Općina Trnovo se dana 26.02.2019. godine obraća zahtjevom za mišljenje o potrebi vršenja 
strategijske procjene uticaja Urbanističkog projekta „Kolijevka“ na okoliš. Dopisom broj 05-23-
4963/19 od 12.03.2019. godine Općina Trnovo je obaviještena da je dužna izvršiti strategijsku 
procjenu uticaja Izmjena i dopuna Regulacionog plana “Sportsko-rekreaciono područje Bjelašnica” 
na okoliš, u čijem obuhvatu se nalazi i UP „Kolijevka“. (prilog 6)  

Dana 11.03.2019. godine zaprimljena je Informacija Kantonalne inspekcije kojom nas 
obavještava da je postupajući inspektor na bolovanju, a dana 13.03.2019. godine i dopis 
urbanističko-građevinskog inspektora Općine Trnovo.(prilog 1) 

Dana 15.03.2019. godine zaprimljena su dva zahtjeva za mišljenje o potrebi vršenja strategijske 
procjene uticaja na okoliš, i to za Izmjenu i dopunu RP „Sportsko-rekreaciono područje Bjelašnica“  
(prilog 7) i  UP „Bjelašnica – Štinji do“ (prilog 8), a dana 26.03.2019. godine nova dva za Izmjenu i 
dopunu RP „Bukova ravan“ (prilog 9) i UP „Gornja Grkarica“ (prilog 10). Odgovori Ministarstva 
se nalaze u odgovarajućim prilozima. 

Dana 09.05.2019. godine doneseni su zaključci br. 05-23-16767/18, 05-23-17380/18 i 05-23-
491/19 o prekidu postupka izdavanja okolinske dozvole/saglasnosti dok se ne riješi prethodno 
pitanje, na koje je Općina Trnovo dana 20.05.2019. godine uložila žalbe Federalnom ministarstvu 
okoliša i turizma. Rješenjima br. UP-II 05/2-02-23-13/19 i UP-II 05/2-02-23-14/19 od 06.01.2020. 
godine žalbe su odbijene kao neosnovane.  U toku rješavanja žalbi Općina Trnovo je dana 
03.07.2019. godine dostavila dopis ovom Ministarstvu da odustaje od zahtjeva za okolinsku 
saglasnost i da povlači žalbu izjavljenu na zaključak u predmetu broj 05-23-17380.  

Budući da od Kantonalne inspekcije nismo dobili tražene informacije, ponovo smo im se obratili 
sa oznakom hitnosti dana 01.07.2019. i 13.08.2019. godine. Odgovor je zaprimljen 14.01.2020. 
godine. Do sada  traženi inspekcijski nadzor nije završen. 

Dana 30.01.2020. godine zaprimljen je zahtjev Općine Trnovo za mišljenje o potrebi vršenja 
strategijske procjene uticaja na okoliš RP „Sportsko-rekreacioni centar Bjelašnica-Donja Grkarica-
Prečko polje-Kolijevka“. Na naš zahtjev za dopunu podneska nije odgovoreno. (prilog 11)  

Dana 07.05.2020. godine zaprimljen je zahtjev Općine Trnovo za izdavanje okolinske 
saglasnosti za krčenje šume na zemljištu označenom kao k.č. br. 3008/101 K.O. Presjenica, u 
sklopu Urbanističkog projekta “Bjelašnica I faza”, identičan zahtjevu koji smo već zaprimili 
11.01.2019. godine. (prilog 12) 

 
U Ministarstvu je zaprimljen i zahtjev firme ALMY-TRANSPORT d.o.o. za izdavanje okolinske 

dozvole za mobilnu betonaru “MEKA MB – 60M” za potrebe gradnje “Poslovno-sportskog centra 
Trnovo”. I ovaj postupak je zaključkom broj 05-23-541/19 od 09.05.2019. godine prekinut zbog 
rješavanja prethodnog pitanja.  (prilog 13) 

Dana 04.07.2019. godine firma ALMY-TRANSPORT d.o.o.  nam se obratila  zahtjevom za 
nastavak postupka izdavanja okolinske dozvole za mobilnu betonaru MEKA MB-60M. U zahtjevu 
je navedeno, da je Općina Trnovo izdala odobrenje za građenje sportskih terena i infrastrukture na 
lokalitetu Bjelašnica u obuhvatu Urbanističkog projekta “Poslovno-sportski centar Trnovo”. Uz 
Zahtjev su priložena rješenja o izdavanju odobrenja za građenje Općine Trnovo br. UP-1 02/2-23-
378/19 od 21.05.2019. i UP-1 02/2-23-379/19 od 21.05.2019. godine, a koja se odnose i na  k.č. 
broj 752/8, odn. k.č. broj 752/27. Navedene k.č. su dio šumskog zemljišta na koje se odnosi zahtjev 
Općine Trnovo od 27.11.2018. godine (predmet broj 05-23-16767/18), te je stoga 13.08.2019. 
godine upućen hitan zahtjev Kantonalnoj inspekciji da završi započeti inspekcijski nadzor.  

 
U međuvremenu, dana 01.11.2019. godine Ministarstvo je zaprimilo poziv Zavoda za planiranje 

razvoja Kantona Sarajevo na radionicu o definiranju sadržaja Izvještaja o strategijskoj procjeni 

uticaja na okoliš za Izmjene i dopune Regulacionog plana “Sportsko-rekreaciono područje 

Bjelašnica”, te smo na taj način došli do informacije da je započet postupak strategijske procjene. 

Dana 16.03.2020. godine Zavod za planiranje razvoja Kantona Sarajevo je, u funkciji koordinatora, 

dostavio Ministarstvu Izvještaj o strategijskoj procjeni uticaja na okoliš urađen od strane Instituta za 

građevinarstvo „IG“ Banja Luka na mišljenje. Nakon detaljnog pregleda dostavljenog materijala, 

Ministarstvo je dopisom od 04.05.2020. zatražilo doradu navedenog Izvještaja, budući da isti nije 

urađen na način i po metodologiji koja odgovara strategijskoj procjeni uticaja plana na okoliš. Dana 

18.06.2020. godine Zavod za planiranje razvoja Kantona Sarajevo je dostavio Ministarstvu 

Izjašnjenje izrađivača Izvještaja, kojim nije prihvaćeno Mišljenje Ministarstva. Iz tog razloga, 

ostajući pri svom Zahtjevu da Izvještaj treba pretrpjeti značajnu doradu, Ministarstvo je dana 

10.07.2020. godine dodatno navelo i niz ostalih konkretnih primjedbi i sugestija i zatražilo da se iste 

uobzire. Nakon toga nije zaprimljena nikakva povratna informacija ili dokumentacija. 
 

 
                                                                                                          M I N I S T A R 
 
                                                                                                  Faruk Kapidžić, dipl.ing.arh. 
 

Dostaviti:  
− Naslovu 
− Služba za skupštinske poslove Kantona Sarajevo 
− Stručnoj službi Vlade Kantona Sarajevo 
− Sekretaru Vlade Kantona Sarajevo 
− a/a 

